
Vėršininka svajuonės 

Tuos mintės ėš pruota jau vara, 

Kor rastė sekretuorio gera, 

Be priekaišta darbus atlėkto, 

Ė vakarās neitom i bara. 

 

Tuos mintės nedoud mon ramībės, 

Juk torio aš nuojauta gera. 

Per prasta sekretuoriaus galva,  

Vaduovou bėndruovė oždara. 

 

Prėsėmėniau sava jaunīstė 

Kontuora, sekretuorė jauna. 

Vuo daba gīvenėma siūla 

Lig so peilio pats sau nupjauno. 

 

Pusiaukelie nevert sustuotė, 

Derietom šėik tėik pagalvuotė. 

I aukštomas nuorint ikuoptė, 

Prisieit kap žovėi nušluoptė... 

 


